
Sermon 

Kxf. Dr. Numlaajtsheb Yaaj 

 

“Kuv Uas Txhuayam Rau Ntawm Txojmoozoo” 

 

Fifth Sunday after Epiphany 

Our Savior Lutheran Church 

2-4-18 

 

 

Thov txoj koobhmoov, txojkev hlub, thiab txojkev haumxeeb pub rau nej sawvdaws los ntawm Vajtswv uas yog 

peb Leejtxiv uas yog peb tus Cawmseej Tswv Yexus Khetos. Asmees. 

 

1 Kaulithaus 9:23 “I do all this for the sake of the gospel, that I may share in its blessings – Kuv ua txhuayam 

rau ntawm Txojmoozoo, kom kuv thiaj li faib tau cov koobhmoov.” (Cross reference – Loos 11:17, 1 

Kauleethaus 9:22; 24) 

 

Illustration (Making a decision)  (Show Hmong Khi Tes) 

 

Muaj ib tus txivneej nws mus koom nrog nws cov txheeb ze noj mov uas kev zoo siab 

uake. Thaum nws mus txog lawv rub rooj rau nws zaum. Thaum txog caij lawv muab txoj 

hluag khi tes los faib rau nws kom nws pab mus khi tes rau tus tibneeg uas lawv ua rooj 

mov rau nws txhais tes. Tus txivneej no xav rau nws tus kheej hastias, “Kuv puas khi los 

tsis khi? Kuv yog tus ntseeg Vajtswv, txoj hluag no puas muaj hwjchim dabtsis? Yog kuv 

tsis khi kuv cov kwvtij puas yuav tus siab? Yog kuv khi puas yuav ua txhaum Vajtswv 

vim txojluag ntawd yog ib qhov “Idol – mlom uas twb tsis muaj sia losyog pab tsis tau  

 

dabtsi li? Ab! Ua cas yuav nyuajsiab ua luaj, yog kuv sawv mus thiab tsis txhob nyob koom rooj mov no los 

lawv yuav tu siab. Ua li cas thiaj li yuav zoo? (Show I will bend backward for you) 

 

Vajtswv Txojlus qhia li cas kom kuv ua rau Vajtswv tau koob meej?” Nej coob 

leej ntaus tus yuav tau hais li no ntaus zaug rau ntau roojmov khi tes. Ib lolus 

Asmesliskas haistias “Bend over backward – Khoov dhau rov qab.” To bend 

backward mean “Koj yuavtsum ua kom haum lwmtus siab heev dua li haum koj 

siab.” (Show Paul letter to the church in Corinth) 

 

I. Paulus tsab ntawv sau mus rau cov ntseeg nyob rau Kauleethaus yog qhia 

kom koj totaub tias koj tsua ua li qhov uas koj ua tau xwb. Qhov no tus 

Thwjtim Paulus qhia Txojmooozoo rau txhuatus tibneeg uas kam mloog 

Txojmoozoo txog Tswv Yexus Khetos. Rau txhuatus uas kam mloog 

Txojmoozoo ntawd nws yuav ua li nws ua tau saib nws puas yuav pab 

cawm tau coob tus los ntseeg Vajtswv. (Show serving others win them to Jesus) 

 

Tus Thwjtim Paulus tsis siv lolus haistias “Ua kom haum lwmtus 

siab” tiamsis nws haistias “Though I am free and belong to no one, 

I have made myself a slave to everyone, to win as many as 

possible. To the Jews I became like a Jew, to win the Jews. To  

those under the law I became like one under the law (though I myself am not under the law), so 

as to win those under the law. 
 
To those not having the law I became like one not having the law 

(though I am not free from God’s law but am under Christ’s law), so as to win those not having 

the law. 
 
(Show freedom allows you to serve others) 

 

To the weak I became weak, to win the weak. I have become all 

things to all people so that by all possible means I might save some 

– Txawm haistias, kuv yeej muaj kev ywjpheej thiab kuv tsis yog 

leejtwg tug, Kuv ua cevqhev rau txhuatus, kom coj tau coob li coob 

tus tau. Rau haiv tibneeg Yudais Kuv ua zoo ibyam li cov Yudais 

(txawm haistias Kuv tus kheej tsis nyob hauv qab txoj kevcai), kom 

kuv coj tau coob tus nyob hauv qab txoj kevcai. Rau tus uas muaj 

kevcai Kuv ua tus zoo li tus tsis muaj kevcai (txawm haistias Kuv 

 

tsis dim ntawm Vajtswv txoj kevcai tiamsis nyob hauvqab Khetos txoj kevcai), kom coj tau coob 

tus uas tsis muaj kevcai. Rau tus uas pab tsis tau nws tus kheej kuv ua tus pab tsis tau kuv tus 

kheej, kom coj tau cov pab tsis tau tus kheej. Kuv ua txhuayam rau txhuatus tibneeg kom ua 

txhuayam saib Kuv cawm puas tau ib cov.” (1 Kauleethaus 9:19-22) 

 

Thaum tus Thwjtim Paulus hais li no nws hais txog dabtsi tiag? Nws haistias nws yuavtsum ua li 

nws uas tau tsuas yog muaj tibneeg mloog nws cov lus qhuabqhia txog Txojmoozoo txog Tswv 

Yexus Khetos xwb. Thaum nws nrog cov tibneeg Yudais nyob uake nws ua tib zoo saib lawv 

txojkev coj noj coj ua zoo li cas.  Nws tsis noj nqaj npuas. Nws ntxuav ib yam li txojcai ntxuav. 

Nws nrog lawv koom lawv tej kev zoo siab thiab tej kev caiv. Nws tsis tas yuav ua tej no, tiamsis 

nws ua tej ntawd nrog lawv. Nws ua li nws ua tau, kom lawv tsis txhob tu siab.  Qhov no zoo ib 

yam li thaum nws tshajtawm Txojmoozoo rau cov “gentile – lwm haivneeg.” (Show 1 Corin. 9:23) 

  

Nws hwm lawv tej kev coj noj coj ua thiab lawv lub neej zoo li cas 

nws tsis hais lus saib tsis taug lawv, losyog thuam lawv tias lawv 

yog cov tibneeg ntseeg dab. Nws nrog lawv noj haus uake. Nws 

tsis hais lus siab tiamsis hais lus qis ib yam li lawv kom lawv 

totaub. Nws ua txhuayam li nws ua tau. Nws thiaj li haistias “I do 

all this for the sake of the gospel, that I may share in its blessings – 

Kuv ua txhuayam rau ntawm Txojmoozoo, kom kuv thiaj li faib tau 

cov koobhmoov.” (1 Kualeethaus 9:23) 

 

Qhov no tsis yog yuav haistias tus Thwjtim Paulus lam dag los lam uas raws li tibneeg siab 

nyiam xwb. Nws tsis yog yuav nrog lawv koom ua kev txhaum losyog ua yam uas tsis haum 

Vajtswv siab. Nws tsis lam tau lam ua kom lawv zoo lwmtus siab. Yog vim li cas tus Thwjtim 

Paulus thiaj li ua heev npaum li no? (Show all things to all people) 

 

Nws ua kom tibneeg dim txojkev txhaum. Tso lawv tej kev teev 

dab teev mlom tseg, kom lawv los ntseeg Vajtswv. Nws ua kom 

tau cov tibneeg Yudais, lwm haiv tibneeg, cov muaj kev ntseeg 

tsawg, cov txomnyem, thiab txhuatus uas nws ntsib kom lawv los  

ntseeg Vajtswv. Nws thiaj li haistias “I have become all things to all people so that by all 

possible means I might save some – Kuv ua txhuayam rau txhuatus tibneeg kom ua txhuayam 

saib Kuv cawm puas tau ib cov.” (1 Kauleethaus 9:22) 

 

II. Koj puas ua kom lwmtus zoo siab xwb los ua li koj ua tau? (Show two boil chicken) 

 

Nov zoo nkaus li peb Hmoob txojkev khi tes. Lolus khi tes peb Hmoob 

tsis muaj. Peb kawm ntawm nplog coj los ua. Peb Hmoob tsuas muaj hu 

plig xwb. Lawv muab 2 tug qaib tua, lawv, coj mus sawv ntawm qhov rooj 

lawv mam li hu plig “thaum lawv hu plig lawv yuavtsum seev suab li hais 

kwvtxhiaj” kom tus plig rov los tsev los nrog tus tibneeg nyob uake kom 

tus tibneeg ntawd ntsib kev noj qab nyob zoo.  

 

Ua li cas peb thiaj li muab qhov “KHI TES” los ntxiv rau qhov “HU PLIG” lawm? Thaum peb 

cov coj noj coj ua raug caw mus nrog nplog koom ua kev zoo siab rau ib tus tau nom tau tswv 

losyog kev zoo siab rau tus tubrog nces qib siab. (Show monk tying string) 

 

Lawv pom nplog caw ib tus haujsam los tus kev txwjlaus uas muaj 

meejmom siab tuaj mus Khi tes rau tus tibneeg ntawd. Thaum nws 

khi tes nws muab mentsi nyiaj thiab foom koobhmoov rau tus 

tibneeg ntawd. Txij li no los thaum Hmoob rov caw tej nomtswv 

no tuaj nrog lawv koom noj koom haus lawv saib tsis tshuam zoo 

nkauj ces lawv txawm ua li nplog ua. Hmoob tej kwvtij zejzos pom 

tias nov zoo thiab tau nyiaj ces cia li muab qhov no coj los ntxiv 

rau ntawm qhov hu plig lawm. Peb thiaj li muaj lub npe tias  

“HU PLIG KHI TES.” (Show Khi Tes center piece) 

 

Peb Hmoob lub homphiaj Hu Plig Khi Tes yog rau kev mob nkeeg 

kom tus plig los nrog tus tibneeg muaj mob zoo xwb tiamsis tiam 

no Hmoob cia li muab ua ntau yam lawm. “Kev zoo siab pom yus 

txheeb tus ze tuaj saib yus, kev zoo siab tau menyuam, thiab kev 

tau nyab.” Thaum Hmoob ua li no lawv muab 2 tus qaib, ib taig 

txiv hmab, ib phaj paj ntoo, ib tus “tswm cia – candle,” ib lub khob 

dej, ib rab txiab, thiab ib cov xov hluag dawb coj los npaj rau saum 

lub rooj. (Show txwjlaus cheb cov hluag) 

 

Tus txwjlaus los tus muaj meejmom siab ntawd los mus muab cov 

luag coj los mus cheb, hais lus foom koob hmoov kom tej mob tej 

kev phem kev tsis zoo nyob rau txoj hluag ntawd ces nws muab 

cov hluag hlawv mentsis, muab txiav, muab qhov uas nws txiav 

ntawd tso rau lub khob dej tag ces nws yog tus thawj khi tes rau tus 

tibneeg uas ua rooj mov rau. Tus txwj laus neeg muab ib khub 

cawv (2 lub) los mus thov ib tug los mus coj lub khob dej uas muaj 

cov kev phem kev tsis zoo ntawd mus nchuav povtseg. Tus txwj  

(Show checking chicken tongue for good luck and two shot glasses) 

laus neej muab ib khub cawv (2 lub) los mus thov ib tug txwj laus  

los mus muab obtus nplaig qaib coj los qhib xyuas saib plig puas  

 los. Yog tus nplaig nkaug ncaj thiab zoo no ces hais tau tias plig 

los lawm. Yog tus nplaig nkaug tsis zoo no ces tsuas muab cawv 

coj los haus thiab haistias nov yog ntxuav kom zoo xwb ces tsis 

muaj dabtsis lawm. (Tseem tshuav txog ob txwm kuam, cov txhuv,  

 

qes, thiab xyab – tsis tau hais txog – vim cov no peb tsis tshuam pom nyob rau ntawm roojmov 

hu plig khi tes vim tibneeg tsis tshuam ua lawm) ? (Show people khi tes) 

 

Lub homphiaj ntawm Hu Plig Khi Tes nov yog dabtsi tiag? Lub 

homphiaj tiag mas tsuas yog tib tus txwjlaus tus nom tus tswv los 

tus muaj meej mom siab thiaj li muaj cais los mus Khi tes xwb. 

Tamsim no peb pom tau tias peb Hmoob ua, txawm tus hlob tus 

yaus tej pojniam sawvdaws cia li los khi tes tas li lawm.    

(Show khi tes for money) 

 

Tiam tamsimno tibneeg tsis muab txojkev khi tes no los saib rau nqis. 

Lawv muab coj los ua txojkev thov nyiaj rau txojkev ua lub koobtsheej 

ntawd lawm xwb. Nws tsis yog khi tes kom tus tibneeg ntawd noj qab 

nyob zoo kom nws tus plig nrog nws nyob rau lub cev ntaj ntsug tiamsis 

cia li muab tig ua txojkev kom tus txheeb tus ze losyog lub koobtsheej 

ntawd tau nyiaj rau tus tibneeg ntawd. (Show Idolatry) 

 

Peb yog cov ntseeg Vajtswv peb muaj neej muaj tsav uas tsis tau 

ntseeg Vajtsw, thaum peb mus nrog lawv koom noj koom haus, 

lawv muaj hu plig khi tes li ntawd peb puas totaub lub ntsiab lus 

tiag tiag tias nws yog dabtsi? Losyog yus tsuas lam mus ua kom 

lawv zoo siab xwb?” Peb yuavtsum nco tus Thwjtim Paulus txojlus 

haistias, “To those under the law I became like one under the law 

(though I myself am not under the law), so as to win those under 

the law - Rau haiv tibneeg Yudais Kuv ua zoo ibyam li cov  

 

Yudais (txawm haistias Kuv tus kheej tsis nyob hauv qab txoj kevcai), kom kuv coj tau coob tus 

nyob hauv qab txoj kevcai.” (1 Kauleethaus 9:21) 

 

III. Cia peb saib Cov lus foom koobhmoov: Yog koj hais tias kuv foom koob hmoov rau koj...... 

Thaum no lwmtus yuav xav haistias koj yog ib tus muaj hwjchim loj kawg nkaus los foom tau 

koobhmoov rau tus tibneeg ntawd. (Show blessing) 

 

Peb tsis yog Vajtswv peb tsis muaj hwjchim ua li ntawd. Thaum 

peb yuav hais rau ib tug twg peb tsis txhob khi tes. Cia peb tsuas 

hais rau nws li ntawm: “Tus tswv kom Mauxes hais rau Aloos 

thiab Aloos tej tub hais tias, Thaum nej foom koob hmoov rau cov 

tibneeg Ixayees, nej cia li foom raws li tej lus uas yuav hais no: 

“Thov tug Tswv foom koobmoov rau koj thiab tsomkwm koj.  

Thov tus Tswv ua Nws lub ntsejmuag ci ntsa iab rau koj thiab hlub koj. Thov tus Tswv txaussiab 

rau koj thiab + muab kev haumxeeb rau koj.” (Teev Npe 6:22-27)   

 

Txojhluag: Txojhluag ntawd yog coj los khi tus plig. Peb puas paub tias thaum peb ua li ntawd 

peb puas yog muab tus plig khi cias? (Show khi tes) 

 

Peb tus ntsujplig yeej nrog nraim peb nyob. Nws yeej tsis mus rau 

qhov twg. Thaum peb tuag ces peb cov ntseeg Vajtswv tus 

ntsujplig mus nrog Vajtswv nyob saum ntuj ceebtsheej lawm xwb. 

Peb tsis muaj cais mus muab lwmtus tibneeg tus ntsujplig khi cia. 

Txoj hluag no yog piv txog li tus mlom txojkev teev los muaj 

hwjchim li ib tus tswv tias nws yuav khi tau tus plig. Vajtswv 

txojlus sau haistias, “...We know that “An idol is nothing at all in 

the world” and that “There is no God but one.” For even if there  

 

are so-called gods, whether in heaven or on earth (as indeed there are many “gods” and many 

“lords”), yet for us there is but one God, the Father, from whom all things came and for whom 

we live; and there is but one Lord, Jesus Christ, through whom all things came and through 

whom we live – (Show Acts 19:26) 

 

Peb paub haistias, “Tej mlom yeej tsis muaj dabtsi hauv lub ntiajteb no” 

rau peb nws tsua muaj tibtug Vajtswv, uas yog Vajleejtxiv, los ntawm 

txhuayam los thiab tus uas peb ua neej rau; thiab tsua yog tibtus Tswv, 

Yexus Khetos, los ntawm txhuayam los thiab tus uas peb ua neej rau.” (1 

Kauleethaus 8:4-6) Paulus sau haistias, “gods made by human hands are 

no gods at all...tej vajtswv uas tibneeg puab yeej tsis yog vajtswv tiag ...” 

(Cov Tubtxib 19:26) 

 

Vajtswv Txojlus qhia li cas ntxiv kom peb cov uas ntseeg Vajtswv yuav ua li cas?  

Nqes Kevcai Ib – First Commandment “You shall have no other gods before me - Nej tsis txhob 

muaj dua lwm tus vajtswv uantej kuv” (Khiavdim 20:3)  

 

Yexus haistias, “No one can serve two masters. Either you will 

hate the one and love the other, or you will be devoted to the one 

and despise the other …  – Tsis muaj ib tug twg teevtiam tau ob tug 

tswv. Yog nws ua li ntawd nws yeej yuav ntxub ib tug, hlub ib tug, 

losyog nws yuav hwm ib tug, saib tsis taus ib tug .....” (Mathais 

6:24) Yexus hais ntxiv haistias, “Love the Lord your God with all 

your heart and with all your soul and with all your strength and 

with all your mind’; - Hlub tus Tswv koj tus Vajtswv kawg siab  

 

kawg ntsujplig, thiab kawg yus lub dag lub zog, thiab kawg txojkev xav .....” (Lukas 10:27) 

 

Lub ntsiab lus yog li no: Ua ntej koj yuav mus nrog luag khi tes, koj puas xav zoo zoo rau koj 

mam li mus ua los tsis ua? Tus Thwjtim Paulus thiaj li sau haistias, “Be careful, however, that 

the exercise of your rights does not become a stumbling block to the weak. Therefore, if what I 

eat causes my brother or sister to fall into sin, I will never eat meat again, so that I will not cause 

them to fall – Nej yuavtsum ceevfaj nyob tsam nej cov uas muaj cuabkav ua yam no ua rau cov 

uas muaj kev ntseeg tsawg xav yuamkev.... Yog haistias, tej zaubmov uas kuv noj ua rau ib tug 

kwvtij thiab cov muam mus poob rau txojkev txhaum, Kuv yuav tsis noj nqaij ntxiv li lawm, kom 

kuv thiaj li tsis ua rau lawv poob rau kev txhaum.” (1 Kauleethaus 8:9, 13) (Show Romans 12:1) 

 

Koj puas ua lub neej teev tiam Vajtswv? Paulus sau haistias, 

“Therefore, I urge you, brothers and sisters, in view of God’s 

mercy, to offer your bodies as a living sacrifice, holy and pleasing 

to God—this is your true and proper worship –  Yog li ntawd, Kuv 

txhawb nej, cov kwvtij thiab cov muam, lawv li Vajtswv txojkev 

hlub, yuavtsum muab nej lub cev muaj sia dawbhuv fij thiab ua 

kom hauv Vajtswv – nov thiaj li yog koj txojkev tseeb thiab hawm 

Vajtswv tiag.” (Loos 12:1). 

   

IV. Kuv ua nej tus Xibhwb kuv qhia haistias peb cov ntseeg Vajtswv tsis khi tes lawm. Yog lwmtus 

pom nej tsis khi tes lawm, es lawv nug nej, nej puas yuav txawj “defend with an answer – 

tivthaiv nrog rau tej lus teb” rau kom Vajtswv tau koobmeej ntawm nej tus kheej thiab? Tus 

Thwjtim Petus sau haistias, (Show 1 Peter 3:15) 

 

“… Always be prepared to give an answer to everyone who asks 

you to give the reason for the hope that you have…. – Nco ntsoov 

npaj kom teb cov lus nug rau txhuatus tibneeg uas nug koj txog 

qhov kev cia siab uas koj muaj….” (1 Petu s3:15) Nej yog cov 

ntseeg Vajtswv lawm nej yuavtsum paub qhov yog thiab qhov tsis 

yog.  Nej sawvdaws nyob hauv Vajtswv txoj kevcai tswjhwm.  Ib 

tsev tibneeg ntseeg Vajtswv yuav rov tsis muaj sib faib los sib cais  

 

tias tus no ua tau tus no uas tsis tau. Peb yuav ua “A good example – Tus qauv zoo” rau lwm leej 

lwmtus. “Kuv yog nej tus Xibhwb, kuv tsis khi tes, vim tej hluag khi tes ntawd tsis muaj 

hwjchim dabtsi. Nws yuav coj tsis tau lwmtus los ntseeg Vajtswv. Nws zoo li “idol with no 

power- mlom uas tsis muaj hwjchim.” Nws zoo li lam tau lam ua lawm xwb. Kuv tseem yuav 

niajhnub mus txhawb lawv ntawm txojkev ua neej ua tsav. Kuv lawb dab xwb kuv tsis tau lawb 

neej. Kuv yuav mus nrog kuv cov txheeb cov zes, kwvtij zejzog thiab txhuatus tibneeg koom noj 

koom haus uake. (Show Matthew 10:22) 

 

Yog kuv tsis koom nrog lawv khi tes, txawm lawv yuav ntxub 

thiab tsis txaus siab rau kuv los, Vajtswv Txojlus qhia sau haistias, 

“You will be hated by everyone because of me, but the one who 

stands firm to the end will be saved – Txhuatus yuav ntxub nej vim 

yog kuv, tiamsis tus uas sawv khovkho txog thaum kawg yuav 

dim.” (Mathais 10:22) Yexus haistias, “… Lov your neighbor as 

yourself ...yus yuav tsum hlub kwvtij zejzog ib yam li yus hlub yus  

lub cev.” (Lukas 10:27) Kuv yuav tsis khi tes tiamsis qhov kuv ua kom Vajtswv tau ntsej tau 

muag thiab tau koobmeej ces tuav Vajtswv lub npe los mus foom koobhmoov rau tus tibneeg 

ntawd xwb. Qhov no twb yog tshajtawm Vajtswv Txojmoozoo rau tus tibneeg ntawd thiab 

 lwm tus lawm.” (Show the four categories of Jesus’ miracles) 

 

Yexus ua tib yam li ntawd rau tibneeg ntiajteb. Nws tso nws lub 

hwjchim tseg los ua tibneeg. Nws mus qhia Txojmoozoo rau txhua 

qhov txhia chaw, kho cov tibneeg mob, tibneeg dig muag, tus tuag 

tes tuag taw, tus raug dab, thiab tsa tus uas tuag lawm rov los muaj 

sia. Nws cia nws tus kheej raug luag muab ntau thiab tua kom tuag 

rau saum tus ntoo khaublig. Nws ua txhuayam kom cawm tau peb 

dim. Peb txhuatus yuavtsum ua raws li txoj kevcai tswjhwm, 

tiamsis peb yeej ua tsis tau. Vim li ntawd Vajtswv tus Tub thiaj li  

los ua rau peb txhuatus.  Peb txhuatus yeej ntxim raug cais thiab txiavtxim rau peb txojkev 

txhaum uas peb theej tsis tau. Tiamsis Vajtswv tus Tub los theej rau peb. Tej uas peb hais tias 

peb ua tau tej ntawd yeej yuav cawm tsis tau peb. Tiamsis Vajtswv tus Tub them thiab ua rau peb 

tiav tag lawm. Nws muas peb rov los ntawm nws cov ntshav uas dawbhuv yog los ntawm nws 

txojkev txomnyem nrog rau kev tuag. Yexus ua txhuayam kom haum peb siab. Yexus ua tej no 

vim nws los cawm peb ntawm txojkev txhaum thiab pub txojsia ntev mus ib txhis rau peb 

txhuatus. (Show comfort) 

 

Lub ntsiablus tiag ces yog Yexus hais li no: “Thaum nej raug 

dagntxias, kuv raug dagntxias, Kuv thiaj li cawm tau nej ntawm 

txojkev dagntxias ntawd.... Nej txhua tus uas txhawj, kuv los nyob 

nrog nej txojkev txhawj, los coj nej txoj kev txhawj ntawd mus... 

Nej cov uas raug hluag ntxub, Kuv los raug luag nplawm, luag 

ntau, luas ntxub, Kuv thiaj li txhawb tau nej lub dag lub zog. Nej 

cov uas nyuajsiab thiab quaj nco txog nej tus hlub, Kuv los raug 

kev txomnyem thiab tuag, Kuv los nplig nej siab thiab muab  

txojsia mus ibtxhis rau nej.” Txawm tus Thwjtim Paulus siv nws lub dag lub zog ua kom haum 

sawvdaws dejsiab kom tsis txhob muaj kev tu siab tiamsis nws nyob hauv Vajtswv txoj kevcai 

tswjhwm. Tus uas ua txhuayam thiab uas kom haum txhua tus siab ces yog Tswv Yexus Khetos 

uas los ua tibneeg, muaj roj muaj ntshav, thiab tuag theej ntiajteb txojkev txhaum, nws thiaj li 

cawm tau peb. (Show Dr. Rosen) 

 

Muaj ib tug psychiatrist nyob New York City npe hu ua Dr. Johen Rosen. 

Nws tsis yog lawv tus doctor xwb tiamsis nws ua nws lub neej nrog cov 

tibneeg muaj “mental illness – xiam hlwb” nyob noj haus uake. Nws lub 

txaj pws los zoo ib yam li nws cov “patient – tibneeb saib xyua” lub txaj 

pws. Nws nrog lawv noj tib cov zaub mov li lawv noj. Nws nrog lawv 

zaum tib lub rooj, nws nrog lawv taug kev nruab hnub hmo ntuj. Cov 

tibneeg uas ntsib kev nyuajsiab, nws nrog lawv nyuajsiab. Nws xyaum uas 

li nws cov “patient – tibneeb saib xyua” nws thiaj li yuav pab tau lawv.   

Nws ua txhuayam li nws uas tau saib nws pab cawm puas tau lawv coob tus. Tswv Yexus twb ua 

li no rau peb lawm. Los ntawm nws txojkev los ua tibneeg, nws nrog peb nyob los ua tus zoo li 

peb. Nws los ua txhuayam rau peb nws thiaj li cawm tau peb. Nov thiaj li yog ua txhuayam rau 

ntawm Txojmoozoo rau ntawm txojkev cawmdim. Asmees. Thov kom Vajtswv txojlus pub peb 

sawvdaws totaub thiab tau nyob kajsiab lug rau ntawm Tswv Yexus Khetos lub npe. Peb 

txhuatus uas yog Vajtswv cov menyuam peb sawvdaws hais: Asmees.  


